
ᒪᓕᒐᖏᑦ ᐱᑦᔪᑎᓕᒃ ᐊᑐᕐᑕᐅᖃᑦᑕᓂᖏᓐᓄᑦ ᐅᖄᓚᐅᑏᑦ ᐃᑉᐱᐊᔪᒻᒥᒉᑦ, ᓯᐅᑎᒻᒥᒑᕈᑏᑦ ᐊᓯᖏᓪᓗ ᓇᒻᒥᓂᖅ 
ᖃᕆᑕᐅᔭᕈᑏᑦ ᐊᑐᕐᑕᐅᓲᓂᒃ ᐃᓕᓐᓂᐊᑎᓄᑦ ᐃᓕᓐᓂᐊᕕᐅᑉ ᓯᓚᑖᓂᑦ ᐃᓕᓐᓂᐊᕆᐊᖕᖓᑐᓂᒃ, ᐳᒃᑭᓂᕐᓴᒥᒃ 

ᐳᕐᑐᓂᕐᓴᓂᓗ ᐃᓕᓐᓂᐊᑎᑦᓯᕕᐅᔪᓂᒃ ᐱᒍᑦᔨᕈᑎᐅᔪᓄᑦ 
 
 
ᐱᓇᓱᕝᕕᐅᑉ ᐊᐅᓚᑕᖓ : 
ᐃᓕᓐᓂᐊᕕᓐᓂ ᐊᐅᓚᑦᓯᓂᓕᕆᕕᒃ 
 

ᐊᖏᕐᑕᐅᔪᖅ ᐆᒧᖓ : 
 

ᑲᔪᓯᒃᑫᔨ 
ᐊᑐᓕᕐᕕᖓᑕ ᐅᓪᓗᖓ :  
ᐅᒃᑑᐱᕆ 21, 2026 

ᐋᕐᕿᒋᐊᕐᑕᐅᒪᔪᖅ : 
 

ᖃᐅᔨᒋᐊᕐᕕᐅᒍᓐᓇᑐᑦ : 
CC 2026-2027-13 
 

 

 
ᐃᒣᒻᒪᑦ ᒪᓕᑦᓱᒋᑦ ᐊᓪᓚᓯᒪᔪᓃᑦᑐᑦ 6-ᒥ ᐊᕕᑦᑐᓯᒪᓂᖓᓂ 189-ᒥ ᐃᓕᓐᓂᐊᓂᓕᕆᓂᕐᒥ ᐱᖁᔭᒥ ᐊᓪᓚᓄᑦ ᐃᓄᓐᓄᑦ 
ᓇᔅᑳᐱᓄᓪᓗ (CQLR, c. ᑕ. I-14), ᑲᑎᕕᒃ ᐃᓕᓴᕐᓂᓕᕆᓂᖅ ᒪᓕᒐᓕᐅᓲᖅ ᐃᓕᓐᓂᐊᕕᒻᒥ ᐊᐅᓚᑦᓯᓂᕐᒧᑦ. 
 
ᐃᒣᒻᒪᑦ ᐱᑦᔪᑎᖓ ᒪᓕᒐᐅᑉ ᑐᖕᖓᕕᖃᕐᓂᐊᑐᖅ ᓯᕗᓪᓕᐸᐅᑦᓱᓂ ᐃᓕᓐᓂᐊᑏᑦ ᐃᓕᓐᓂᐊᓂᕐᒥᒍᑦ 
ᐱᔭᖃᑦᓯᐊᕈᑎᑦᓴᖏᓐᓂᒃ ᖃᓄᐃᖕᖏᓯᐊᕈᑎᑦᓴᖏᓐᓂᓗ, ᐱᕈᕐᓭᓂᕐᒧᑦ ᐊᑐᕐᑕᐅᓯᐊᕐᓂᓴᐅᓗᑎᒃ ᐃᓕᓐᓂᐊᑎᑦᓯᓂᕐᒧᑦ 
ᐃᓕᓐᓂᐊᓂᕐᒧᓗ. 
 
ᐃᒣᒻᒪᑦ ᑖᓐᓇ ᒪᓕᒐᖅ ᑐᕌᒐᓕᒃ ᐊᑐᕐᑕᐅᑎᑦᓯᑌᓕᓂᕐᒥᒃ ᐅᖄᓚᐅᑎᓂᒃ ᐃᑉᐱᐊᔪᒻᒥᒐᕐᓂᒃ, ᓯᐅᑎᒻᒥᒑᕈᑎᓂᒃ, 
ᐊᓯᖏᓐᓂᓗ ᓇᒻᒥᓂᖅ ᖃᕆᑕᐅᔭᕈᑎᓂᒃ ᐃᓕᓐᓂᐊᑎᓄᑦ ᐃᓕᓐᓂᐊᕕᐅᑉ ᓄᓇᖁᑎᖓᓃᑦᑐᓄᑦ 
ᐃᓕᓐᓂᐊᕆᐊᖕᖓᑐᓂᒃ, ᐳᒃᑭᓂᕐᓴᒥ, ᐳᕐᑐᓂᕐᓴᒥ ᐃᓕᓐᓂᐊᑎᓄᑦ ᐊᑐᕐᑕᐅᒋᐊᖃᖕᖏᑐᑦ ᐱᒍᑦᔨᒍᑏᑦ 
ᐊᑐᐃᓐᓇᐅᑎᑕᐅᓲᑦ, ᐊᑐᕐᑕᐅᓂᖏᑦ ᐃᓕᓐᓂᐊᑎᑦᓯᒍᑎᑎᒍᑦ ᐊᑐᕐᑕᐅᒋᐊᖃᕐᓂᖏᓐᓄᑦ ᐃᓕᓐᓂᐊᑎᑦᓯᔨᒧᑦ 
ᐃᑉᐱᒋᔭᐅᓗᓂ, ᐃᓕᓐᓂᐊᑎᐅᑉ ᐃᓗᓯᕐᓱᓯᐊᖕᖏᓂᖓ ᐱᑦᔪᑎᒋᓗᒍ, ᐅᕝᕙᓘᓐᓃᑦ ᐱᓪᓗᑯᒋᐊᖃᕐᓂᖓ 
ᐃᓕᓐᓂᐊᑎᐅᑉ ᐱᒍᓐᓇᓯᐊᖕᖏᒍᑎᖓ ᐅᕝᕙᓘᓐᓃᑦ ᐃᓕᓐᓂᐊᑎᑦᓯᒍᑎᖓ ᐅᕝᕙᓘᓐᓃᑦ ᐱᓀᓗᑕᓕᒃ 
ᐃᓕᑦᓯᒐᓱᐊᕐᓂᑯᑦ. 
 
ᑐᑭᑖᕈᑕᐅᕗᖅ:  
 
 

1. ᐃᓕᓐᓂᐊᕖᑦ ᑲᒪᒋᔭᖃᑦᓯᐊᕆᐊᓖᑦ ᑲᔪᓯᑎᑦᓯᓯᐊᕐᓗᑎᒃ ᖃᓄᐃᓘᕈᑎᐅᔪᓂᒃ ᐊᑐᐃᓐᓇᐅᔪᓂᒃ 
ᐊᑐᕈᓐᓇᒍᓐᓀᖁᓗᒋᑦ ᐃᓕᓐᓂᐊᑏᑦ ᐅᖄᓚᐅᑎᓂᒃ ᐃᑉᐱᐊᔪᕐᒥᒐᕐᓂᒃ, ᓯᐅᑎᒻᒥᒑᓂᒃ, ᐊᓯᖏᓐᓂᓗ ᓇᒻᒥᓂᖅ 
ᖃᕆᑕᐅᔭᕈᑎᓂᒃ ᐃᓕᓐᓂᐊᕕᐅᑉ ᓄᓇᖁᑎᖓᓂ ᐃᓕᓐᓂᐊᕆᐊᖕᖓᑐᓄᑦ, ᐳᒃᑭᓂᕐᓴᓄᑦ, ᐳᕐᑐᓂᕐᓴᓄᓪᓗ 
ᐃᓕᓐᓂᐊᑎᑦᓯᕕᓐᓂ, ᑭᓯᐊᓂ ᐊᑐᒋᐊᖃᕐᑎᑕᐅᑉᐸᑕ ᐅᑯᓇᓂ: 

 
• ᐃᓕᓐᓂᐊᑎᑦᓯᒍᓯᐅᔪᑦ ᐊᑐᕐᑕᐅᕙᑦᑐᑦ ᐃᓕᓐᓂᐊᑎᑦᓯᔨᒧᑦ; ᐅᕝᕙᓘᓐᓃᑦ 
• ᐃᓕᓐᓂᐊᑎᐅᑉ ᐃᓗᓯᕐᓱᓯᐊᕐᓂᖓ; ᐅᕝᕙᓘᓐᓃᑦ 
• ᐱᒍᑦᔭᐅᒋᐊᓪᓚᕈᑎᖏᑦ ᐃᓕᓐᓂᐊᑎᐅᑉ ᐱᐅᓯᕐᓗᓂᕐᒧᑦ ᐱᒍᓐᓇᓯᐊᖕᖏᒍᑎᖏᓐᓄᑦ 

ᐃᓕᓐᓂᐊᓂᕐᒧᓘᓐᓃᑦ ᐅᕝᕙᓘᓐᓃᑦ ᐋᕐᕿᒋᐊᕐᓂᒥᒃ ᐱᔭᕐᓃᓕᐅᕐᑐᓄᑦ. 
 

2. ᐃᓕᓐᓂᐊᕖᑦ ᓇᓗᓀᕆᓯᒪᒋᐊᓖᑦ, ᐃᓚᐅᑎᓪᓗᒋᑦ ᐃᓕᓐᓂᐊᕕᐅᑉ ᐱᓇᓱᑦᑎᖏᑦ, ᖃᓄᐃᓘᕈᓯᕐᓂᒃ 
ᑲᔪᓯᑎᑦᓯᒍᑎᐅᓚᖓᔪᓂᒃ ᐋᕐᕿᒋᐊᕈᑎᓄᑦ ᐃᓕᐅᕐᖃᓚᖓᔪᓄᑦ ᐊᕕᑦᑐᓯᒪᓂᖏᓐᓄᑦ ᐊᕕᑦᑐᓯᒪᓂᖏᑦᑕ 
ᐃᓂᓪᓚᖓᐅᑎᖏᓐᓄᑦ 1-ᒥ. ᑲᒪᒋᔭᑦᓴᔭᖏᑦ ᐃᓕᓐᓂᐊᑎᑦᓯᔨᐅᑉ ᐃᓚᒋᔭᐅᑎᓪᓗᒋᑦ ᑐᓴᕐᑎᓯᒋᐊᖃᕐᓂᖏᑦ 
ᑕᒪᒃᑯᐊ ᒪᓕᒉᑦ ᐃᓕᓐᓂᐊᑎᓄᑦ, ᕆᐊᖃᕐᐸᑕ, ᐊᖓᔪᕐᖄᖏᓐᓄᑦ. 

3. ᒪᓕᒉᑦ ᒪᓕᑦᑕᐅᖃᑦᑕᖏᑐᐊᕐᐸᑕ, ᐃᓕᓐᓂᐊᕕᓐᓂ ᐊᐅᓚᑦᓯᓂᓕᕆᓂᕐᒥᒃ ᐱᓇᓱᑦᑎᖏᑦ ᑲᒪᓯᖃᑦᑕᓚᖓᔪᑦ 
ᐋᕐᕿᒋᐊᕆᓗᑎᒃ ᐊᑐᓕᕐᑎᓯᓗᑎᒃ ᐃᓕᓐᓂᐊᕕᐅᑉ ᐊᖓᔪᕐᖄᖓᓄᑦ ᐊᑐᓕᕐᑎᑕᐅᓯᒪᒍᑎᑦᓴᖏᓐᓂᒃ. 

 
4. ᑖᓐᓇ ᒪᓕᒋᐊᓕᒃ ᐊᑐᓕᓚᖓᔪᖅ ᐊᖏᕐᑕᐅᕕᖓᑕ ᐅᓪᓗᖓᓂ ᐃᓕᓐᓂᐊᓂᕐᒥ ᑭᒡᒐᑐᕐᑎᓄᑦ. 

 
5. 2026-2027 ᐃᓕᓐᓂᐊᓇᐅᑉ ᐊᕐᕌᒍᖓᓂ, ᐊᑑᑎᔭᐅᒋᐊᓖᑦ ᐊᒻᒪᓗ ᐊᑐᕐᑕᐅᒍᓯᖏᑦ ᒪᓕᑦᑕᐅᒋᐊᓖᑦ 

ᐃᓕᓐᓂᐊᕕᓐᓂ ᓇᓗᓀᕐᑕᐅᓯᒪᔪᑦ ᐃᓕᓐᓂᐊᕕᓐᓄᑦ ᐋᕐᕿᑕᐅᒋᐊᓖᑦ ᑎᓯᐱᕆ 31, 2026 ᑎᑭᓚᐅᕐᑎᓇᒍ. 


